2020 წლის 27 მაისს  1-ლ საუნივერსიტეტო კლინიკაში, ამავე კლინიკის ანესთეზიოლოგიის მთავარი ექთნის მამას, ახალი კორონავირუსის (nCov ) – SARS Cov  Real time PCR  მეთოდით ტესტირებისას  დადებითი შედეგი დაუფიქსირდა (გამოყენებული იქნა სრული ავტომატიზირებული ანალიზატორი  Gene Expert Dx System).  იმავე დღეს ლაბორატორიული ტესტირება ჩაუტარდა შვილსაც რომელსაც ასევე დადებითი შედეგი აღენიშნა.  
 შესაძლო წყაროს იდენტიფიკაციის, ინდექს შემთხვევის განსაზღვრისა და  შემდგომი ეპიდემიოლოგიური კვლევის სწორი წარმართვისათვის, ორივე დადასტურებული შემთხვევისაგან აღებული იქნა სისხლი-სეროლოგიური კვლევისათვის.
სეროლოგიური კვლევით (რომელიც ჩატარდა ELISA- მეთოდით)  შვილი დადებითი აღმოჩნდა როგორც SARS-CoV-2 IgA ასევე SARS-CoV-2 IgG ანტისხეულების არსებობაზე, ხოლო მამას მხოლოდ  SARS-CoV-2 IgA-ს ზღვრული მნიშვნელობა აღენიშნა, რაც იმის უტყუარი მტკიცებულებაა, რომ ამ ორი შემთხვევიდან ინფექციის წყარო არის შვილი.
ლაბორატორიული კვლევის პარალელურად  მოხდა პირველადი ეპიდეკვლევა, რომელმაც გამოავლინა მრავლობითი ახლო  კონტაქტები, რომლებიც კომპაქტურად არიან ჩასახლებული, იძულებით გადაადგილებულ პირებით დასახლებულ, ყოფილი საბავშვო ბაღის შენობაში.
არსებული რეალობის გათვალისწინებით გადაწყდა გაფართოებული ეპიდკვლევის ჩატარება საცხოვრებელ მისამართზე. 
28 მაისს  დაავადებათა კონტროლის ეროვნული ცენტრის  გადამდებ დაავადებათა დეპარტამენტის ეპიდემიოლოგების მიერ,  დადასტურებული შემთხვევების საცხოვრებელ მისამართზე (ნუცუბიძის მეორე პლატო, ჟღღენტის ქ N2) ეპიდემიოლოგიურად შესწავლილი იქნა   27 პირი, ყველა მათგანს აეღო ბიოლოგიური ნიმუში (ცხვირხახის ნაცხი) PCR ტესტირებისათვის. 
 ეპიდანამნეზის შესაბამისად 18 მათგანს ასევე  ჩაუტარდა  ტესტირება კორონა ვირუსის ანტისხეულების სწრაფი ტესტით "Right Sign®".
 სწრაფი ტესტით SARS-CoV-2 IgM ანტისხეულების არსებობაზე   დადებითი აღმოჩნდა მხოლოდ ერთი პირი (დადასტურებული შემთხვევების ოჯახის წევრი (94 წლის), ყველა დანარჩენ შემთხვევაში სწრაფი ტესტი იყო უარყოფითი.
ჩატარებული ეპიდ და ლაბორატორიული კვლევის შედეგად გამოვლენილი 12 ახლო კონტაქტის შესახებ ინფორმაცია მიეწოდა საგანგებოს სიტუაციების მართვის სამსახურს და ყველა მათგანი გადაყვანილი იქნა  კარანტინში, ხოლო სწრაფი ტესტით დადებითი პირი მოთავსდა 1-ლ საუნივერსიტეტო კლინიკაში.
აღებული 27 ნიმუშიდან 5  აღმოჩნდა დადებითი SARS-CoV-2-ზე. 
იმავე დღეს ეპიდკვლევით იდენტიფიცირებული იქნა 4  სხვა (ნათესაური) კონტაქტი (სხვა საცხოვრებელ მისამართიდან), რომლებსაც დაუყოვნებლივ  ჩაუტარდა  ეპიდკვლევა და ლაბორატორიული ტესტირება.  
4-ივე  მათგანი(რომლებიც ერთი ოჯახის წევრები არიან-მშობლები და ორი შვილი)აღმოჩნდა დადებითი SARS-CoV-2-ზე.
30 მაისს იგივე დასახლებაში, პირველადი შემთხვევების საცხოვრებელ მისამართზე (ნუცუბიძის მეორე პლატო, ჟღღენტის ქ N2)  ლაბორატორიული კვლევისათვის ნიმუშები აღებული იქნა  51 პირისაგან, რითაც ფაქტიურად დავფარეთ კორპუსის მაცხოვრებელთა სულ მცირე 90%.
30 მაისს ამ კლასტერს დაემატა 4 ახალი დადასტურებული შემთხვევა, ყველა მათგანი იდენტიფიცირებული კონტაქტებიდან.
ეპიდკვლევისას უწყვეტ რეჟიმში ხდებოდა, ახალი კონტაქტების ძიება და მათი კარანტინში გადაყვანა ლაბორატორიული ტესტირების შემდეგ.
სულ 31 მაისის მდგომარეობით,  მოძიებული იქნა და  ლაბორატორიული კვლევა (Real time PCR) ჩაუტარდა 103 პირს, მათგან 23 აღმოჩნდა  დადებითი SARS-CoV-2-ზე.  
ამ პერიოდში კარანტინშიგადაყვანილი იქნა-42  პირი, მათგან 10 პირი  უკვე დადასტურდა და სტაციონარშია მოთავსებული, ანუ კარანტინში მეთვალყურეობის ქვეშ რჩება  32 კონტაქტი.
გრძელდება ახლად დადასტურებული შემთხვევების კონტაქტების ძიება.
გატარებული ღონისძიებების შესახებ მოკლე შეჯამება ასახულია ქვემოთ მოცემულ ცხრილში

